Анзурат Хонхўжаева  

(Самарқанд, Ўзбекистон)
ТАҲЛИЛИ ЛЕКСИКЙ – СЕМАНТИКИИ ВОЖАХОИ ЭТНОГРАФИИ ТОЧИКОНИ САМАРҚАНД (дар асоси маводи маросими мотам)

Дар забоншиносии точик як қатор масъалаҳои баҳсноку ҳалталаб мавчуданд, ки ҳоли ҳозир ҳаллу фасли хешро мунтазиранд  ва яке аз чунин масьалахо тадқиқи амиқи лексикаи этнографии гўиши точикони Самарқанд аст.
Таҳлили мухтасари этнографизмҳо собит намуданд, ки дар ин соҳа то ҳол муваффақияти ба назар намоёне ба даст наомадааст ва маводи ғановатманди лексикаи этнографии гуиши точикони Самарқанд, алалхусус маросимхо тадкики чудогонаву ҳамачонибаро такозо доранд.Маводи этнографии  маросими мотами точикони Самарқанд дар захираи забони точикй чун воҳиди забон яке аз гурўҳҳои серистеъмоли таркиби луғавиро ташкил медиҳанд ва он маводи тайёри бинокории забон дар мубодилаи афкор фаьол истифода мегардад.
  Хаминро бояд зикр кард,ки маводхои этнографй, таърихй ва санъатшиносй низ чун маьхази калимахои маросимй хизмат хоханд кард. Ҳарчанд ин асарҳо хусусияти этнографй доранд,аммо чун сарчашмаи тадқиқотии лисонй маводи мухим хоханд буд.
Махсули тадқиқотии олимон Б.Шермуҳаммадов «Таронаҳои Самарқанд», «Афсонаҳои Самарқанд», Ф.Зеҳнй «Маросими тўи точикон» ва ғайра собит намуданд, ки  ин маъхази гаронбаҳо аз чониби олимони забоншиноси точик мувофиқи матлаб чун дигар шохаҳои забоншиносии точик мавриди таҳлил ва тадқиқи чиддй қарор нагирифтааст.
Инчунин дар сарчашмаҳои адабиёти классикй, фарҳангҳои бостонй ва кунунй оиди истилоҳҳои маросимй - этнографй маълумотҳои зарурй оварда шудаанд ва ин сарчашмаҳо барои тадқиқи ин соҳа маъхази гаронбаҳоянд, ки  ба туфайли онҳо аз захираи ғановатманди луғавии ин соҳа бохабар хоҳем шуд.
Ҳоло садҳо калима - истилоҳҳои этнографии маросимй дар лахчаҳо дар забони зиндаи мардум, байни халқ мавчуданд, ки тадқиқ ва гирд овардани луғати онҳо вазифаи таъхирнопазир аст, зеро дар натичаи тараққиёти пуравчи чамъиятй ва гузашти айём расму оин ва урфу одатҳои халқй тағйиротҳои куллиро аз сар мегузаронанд. Баъзе аз онҳо хатто бо тақозои замон барҳам хўрда истодаанд.
Ҳар як маросими халқй ба луғати хоси худ соҳиб аст. Дар байни ин маросимҳо маросими мотам мақоми хосса дорад, зеро ин маросим дар тўли таърих пайваста бо ҳаёти халқ якчо буда, аз аср ба аср гузашта омадааст. Сайри таърихии маросими мазкур кулли чараёнҳои ба ин маросим вобастаро дар худ тачассум намудааст ва  тадқиқи сайри таърихй як мавзўи алоҳида аст. Ҳоло дар асоси маводи этнографии як лахча - гуиши Самарқанд тадқиқ намудани вазъи кунунии онро дар ҳачми як мақолаи илмй баррасй хохем ка
Дар илми забоншиносй зери мафҳуми таҳлили луғавй қабатҳои лексикии маводи маросимй фаҳмида мешавад ва аз ҳамин нуқтаи назар таҳлили мо низ дар ин рукн сурат гирифт.                                                                                                                           Қабатҳои лексикии маводи   маросими мотамро этнотопонимҳо ташкил медиханд ва дар навбати худ онхо ба гурўҳҳои зер тасниф мешаванд:
а) Калима ва ибораҳое, ки чараёни кор ва ё ичрои амали маросимиро мефаҳмонад:
Авоз андохтан (овоз андохтан).
Дар хонадон касе аз олам гузарад, пагоҳии барвақт, вақти саҳар чй мард ва чй зан овоз андохта баланд-баланд мегирянд, ки он аз фавтидани яке аз аъзоёни оила дарак медиҳад.
Овозандозй. Дар мавридҳои мухталифи маросими мотам, то баровардани майит марду зан хусусан падар, додарҳо, наздикони дар берун ва занҳо назди майит ва дар саҳни ҳавлй бо меҳмону хешовандон дар чараёни садр ва ғайра овозандозй мекунанд.
Чаноза гуфтан. Ин чараёнро, яъне хабари фавтро пайколи гузар ба аҳли маҳалла ва гузарҳои ҳамсоя мерасонад.
Фотийа хондан - Пеш аз баровардани мурда хешовандон, аҳли гузару маҳалла, меҳмонон омада даст ба рў мекашанду «худо раҳмат кунад» мегўянд.
Мийон бастан. Аҳли оила ва хешовандони майит то бегоҳи се бо миёнбанди махсус аз болои чапон миён мебанданд. Миёнбандон мардони наздики аҳли оила мебошанд ва бо ҳамин чараён азодории худро ифода менамоянд. Мардон дар сар қалпоқ (дўппй), дар тан чапон ва дар миён миёнбанд мебанданд, ки онро дар шеваи точикони Самарқанд миён бастан мегўянд.
Покшў каан. Мурдаро шуста тоза кардан.
Об гарм каан. Барои шустани мурда ходими маҳалла об гарм карда медиҳад.
Об пошидан. Аз оби гармшуда ба рўи меҳмонон ва наздикон об мепошанд. Ин чараёнро ба «сабукй тобеъ» гўён мепошанд. Инчунин меҳмонон дасту рўяшонро низ мешўянд. Баъзе аз онҳо ба шишаҳо андохта ба хонаҳояшон низ мебаранд.
Кафан кардан. Мурдаро пас аз шустан бо матои сафед печонда кафан мекунанд.
Чаноза хондан. Дар ҳаққй майит ё дар назди манзил ва ё дар мачит (масчид) чаноза мехонанд. Чанозаро имомхатиб ва ё домуллои мутасаддй мехонанд.
Товут (тобут) бардоштан. Баъд аз мурдаро ба тобут андохтан, онро оварда ба нордбон мемонанд, сонй ба берун бароварда мебаранд. Тобутро аҳли маҳалла ва меҳмонон бо навбат мебардоранд. пеш-пеши мурда миёнбастагон овоз андохта мегирянд. Агар ба тобутбардорй касе аз берун ҳамроҳ шавад, ба он шахс тобутбардорй бенавбат имконият дода мешавад.
Кавутй (кабутй) додан. Ба хешовандон матои кабуд медиҳанд ва онҳо дар навбати худ курта дўзонида то 40 (чил) ва сол мепўшанд.
Оби маҳрам гифтан (гирифтан). Агар мурда меҳмон карда шавад, аз чониби наздикон то киндик (ноф) шуста, тоза карда мешавад.
Чилёсин хондан. Барои ба осонй баромадани чон домулло чилёсин мехонад.
б)
Лексикаи этнографии маросими мотами шеваи точикони
Самарқанд, ки номи дохилии мотамро ифода мекунанд.
чаноза, бегоҳи се, бегоҳи чумъа (рўзи панчшанбе), бегоҳи душанбе (рўзи якшанбе) бист, чил, хатми қуръон, сол ёки оши сол.
в)
Лексикаи этнографии маросими мотами шеваи точикони
Самарқанде, ки номи таомҳоро ифода мекунанд:
Оши палав (палав), оши орд, шўрбо, талқон, ҳалвои тар.
г)
Калимаи ифодакунандаи мафҳумҳои абстрактй: чаннат, дузах,
азроил, малоикаҳо, арвоҳ ва ғайра.
д)
Лексикаи этнографии маросими мотами шеваи точикони
Самарқанд, ки номи маконро ифода мекунанд: мурдахона, гўристон,
чаннат, дўзах.
Чй тавре ки аз мушоҳидаҳои болой маълум гардид, лексикаи этнографии маросими мотами лахчаи точикони Самарқанд таърихи тўлонй дошта, бо хусусиятҳои худ аз расму оинҳои дигар махалҳо фарқ доштааст. Ҳар як чараёне, ки дар маросими мотами точикони Самарқанд ба амал меояд, мувофиқи оинҳои динй ва расму русуми маросимии махсуси ин сарзамин гузаронида мешавад. Шумораи лексикаи этинографии маросими мотами лахчаи точикони Самарқанд аз ғановатмандии таркиби луғавии он дарак медиҳад. Ҳамачониба таҳлилу тадқиқ кардани хусусиятҳои забонии ин маросим барои равшан кардани таърихи пайдоиши калимаҳо ва сохти онҳо ёрии амалй хохад расонд.
Дар поин хостем намунае аз гуиши бихалфа орем,ки дар маросими мотами точикони Самарканд кироат карда мешавад:
Эй худо мушкили ҳар бандаро осон бикун

Вақти мурдан гавҳари иймон ба ман ҳамроҳ бикун

Умри ман беҳуда гузашту ман накардам як бор тоат

Ман ба ҳасрат мераваму он рўз бипўшонанд кафан

Ту худат илочамро бикун куртаи беостин бипўшонанд ба ман

Оби гармро резанд бар сарам он рўз илочамро бикун

Роҳи пуршўри хатар бисёр, ман накардам сафар

Дар суворон аспи чўбин рафтанам осон бикун

Хоҳару додар, ҳама фарзанд шаванд аз ман чудо

Ҳам намози рўзаи маро ҳам хайри маро ҳамроҳ бикун

Ду малак ойанд бипурсанд ту кист

Э худоё дар саволам роҳи эрот осон бикун

Гўри тангу торикам эй худо равшан бикун

Пурсиши Мункар, Накирро дар забонам гўё бикун

Эй худоё талхаи чон канданро осон бикун

Чумла ёру дўстонам ҳамроҳи тобутам шаванд

Ва бар ҳоли ман мискин чи ҳоҳанд, ки шаванд

Будам набудам, ки чўби бед овардам

Боз рўйи сиёҳ мўйи сафед овардам

Худ гуфта бидеҳ, ки нокофир аст ба фармони ту

Будам ба ту умед овардам

Чони ширини маро аз қолибам берун баранд

Оҳу вовайло бароранд чумлаи хешони ман

Чони ман аз тан чудо гардад ба сад оҳу фиғон

Тани афтода бубинад чумлаи хешони ман

Боз ғассолу диҳад ғусл бипечад

Дар кафан дар миёни хона бимонад ин тани бечони ман

То биёранд аспи чўбин аз барои дармони ман

Дўстон омада маро аз пойи тобутам баранд

Аз барои пурсиш ояд ду малак меҳмони ман

Номи он Мункар асту номи дигар ҳам Накир

Ҳар ду оянд бо саломат бар даруни айвони ман

Рабби ту ки бигўянд ду малак маро 

Эй худо дар саволам рабби ман осон бикун

Қадам ранчида сўйи интизорон мекунй ё не

Ба муштоқон чамоли худ намоён мекунй ё не

Масехои давои дард мекунй ё не

Нигоҳи чониби мо хоксорон мекунй ё не

Ба раҳмат илтифоти мо асирон мекунй ё не

Худоё Юсуфи моро ба канон мекунй ё не

Ба боғи дарахти худ фасли баҳорон мекуни равшан

Чу қатраҳои абри найсон мекунй равшан

Шаби торикро аз моҳи тобон мекунй равшан

Даруни гўри торикам чароғон мекунй ё не

Гунаҳкори ғарқи баҳри усёни ту мебошам

Ба ғафлат доди умр аз баски нодони ту мебошам

Асири мубтало дони шайтони ту мебошам

Шаби аввал, ки ман дар қабр меҳмони ту мебошам

Шаби иноми эсонат ба меҳмон мекуни ё не

Барои пурсишу нуқсу камолат ду малак ояд.

Ба шоми тирайи бад аз чи фарқи то ҳарому то ҳалолам ду малак ояд

Накиру Мункар аз баҳри саволаш ду малак ояд

Забонам дар чавобаш робби гўён мекуни ё не

Илоҳи ғарқи раҳмат карда боши бандагонатро илоҳи омин

Насиби рафиқу хури ғилмон карда бошй бандагонатро илоҳи омин

Тараби ҳавзи Кавсар дода боши бандагонатро илоҳи омин

Халоси ҳафт дўзахат карда боши бандагонатро илоҳи омин

Ки чояш дар биҳишту хуру ғилмон мекунй ё не

